< Cl¢y

Boletin

sindical

N° 34 -2019

www.cig.gal

Por unha Galiza ceibe e sen explotacion

0 pacto da vergona

CCOO, UGT e a patronal asinan un acordo
coa Xunta polo que recibiran fondos millonarios

O pasado 11 de decembro, UGT e
CCOO asinaron xunto coa patronal e
o Partido Popular o pacto da vergo-
fia, un novo pacto social, chamado
nesta ocasion ‘Acordos para avanzar
cara a unha Galicia mais igualitaria e
sostibel’. O documento contempla
gue estas organizaciéns faran uso
de forma opaca e obscena de moitos
milléns de euros publicos.

Coa sUa sinatura, UGT e CCOO
lexitiman as politicas regresivas de
Feix6o e da patronal, avalan as refor-
mas laborais e os recortes que se vefien
aplicando en todos os planos e asumen
a continuidade das demoledoras politi-
cas antiobreiras e antigalegas que o PP
executa dende o Goberno da Xunta.

Todo isto cando nos atopamos
en plena crise industrial, con 50.000
persoas menos traballando neste
sector dende 0 ano 2009; cun medre
da destruciéon de emprego; cunha
extensiéon da pobreza polas reformas
laborais e das pensiéns e polos baixos
salarios; cun gravisimo problema de
emigracion da nosa mocidade, que se
ve expulsada por falta de alternativas
do futuro; ou con constantes recortes
na sanidade publica, no ensino e nos
servizos sociais.

CCOO e UGT renuncian a recupe-
racion dos dereitos laborais e sociais e
atermos un plan de choque para crear
emprego e industrializacién en Galiza.
Esta sinatura é un acto de entreguis-

mo grave, que supén unha auténtica
labazada & clase traballadora e ao
pobo galego.

A fotografia que lle vefien de
regalar ao PP a poucos meses das elec-
cions ao Parlamento galego é unha
imaxe coa que selan a relacion de
complicidade co Goberno de Feixbo
e coa que asumen a continuidade das
demoledoras politicas antiobreiras e
antigalegas do PP, que estan contidas
nos Orzamentos para 2020 e que
tanto dano estan a facer.

Polo tanto, con esta sinatura UGT
e CCOO perden a sua pouca credi-
bilidade e quedan invalidados para
representar e defender o conxunto
das traballadoras e traballadores.



Acordo indignante en materia de igualdade

O acordo asinado contén moita litera-
tura, mais contempla poucas ou nulas
medidas reais -algunhas de dubidosa
legalidade-, con ridiculas dotacions
orzamentarias para levalas adiante.
Chama moito a atencién e retrata de
xeito claro quen son UGT, CCOO e a
patronal o feito de que no primeiro
apartado do acordo decidan facer uso
de forma obscena e opaca de moitos
milléns de euros publicos.

Dedican todo un apartado a recoller
iniciativas ou programas que xa existen,
gue forman parte da normativa e sobre
as que este pacto non achega nada
novo, polo que denunciamos que:

- A meirande parte das medidas van
dirixidas a financiar gabinetes técnicos
de asesoramento, elaboracién de
guias de plans de igualdade e accions
formativas nesta materia, nunha
area na que a patronal e as centrais
sindicais asinantes do documento
xa deberan estar a realizar ese tipo
de acciéns con fondos propios, tal e
como fai a CIG dende hai 15 anos. A
este apartado consignanse un total
de 400.000 euros, cando a Unidade
Administrativa de Igualdade da Xunta
non ten orzamento suficiente para
desenvolver o seu traballo.

- Oacordo de formacion en igualdade
ten o mesmo contido que as acciéns for-

mativas que se desenvolven no marco
do Consello Galego de Relaciéns Labo-
rais, e a Unica novidade que introducen
radica en unificar o procedemento de
certificacion dun plan de igualdade e
o da Marca Galega de Excelencia en
Igualdade nun novo distintivo autono-
mico galego; para isto dedican 50.000
euros. E indignante que se aporte esta
contia econdmica a premiar as empresas
por cumprir a lexislacion.

- Con respecto as ferramentas para
a promocion, medicién e mellora da

igualdade laboral e de oportunida-
des, na CIG entendemos que dedicar
90.000 euros para a creacion dun
portal web é un gsato excesivo de
cartos, xa que estes cartos poderianse
aforrar se se actualizasen os materiais
xa dispofibeis ao novo marco legal.

Polo tanto, todo parece indicar
gue o obxectivo do acordo non é
avanzar cara a unha Galiza mais
igualitaria e sostibel, senén financiar
o funcionamento de CCOO, UGT e
da patronal.

Fomento dos ERE, dos ERTE, das reducions de
xornada e nulas politicas activas de desemprego

No relativo a politicas activas de em-
prego, o documento asinado non con-
templa nin unha soa medida real que
cambie radicalmente a situaciéon das
persoas paradas de longa duraciéon. O
Unico gque se introducen son cuestions
referidas & andlise da situacion ou
incorporacién a un programa, ao que
hai que sumar a lamentabel dotacién
orzamentaria que lle dedican a esta
cuestion.

As axudas a empresas para a
contratacion de remudistas -con-
tratos relevo- significa recofiecer a
discriminacion da actual lexislacion

espanola e fomentar a consolidacion
da mesma, ademais de instalarse, con
caracter xeral, na loxica do financia-
mento publico das empresas de forma
alegre a sen garantias reais, limitando
ademais os colectivos que puideran
ser beneficiarios.

Ademais, neste apartado renun-
cian a que se recofieza o dereito a
reposicion do desemprego de moitas
persoas ante o peche de empresas e
reduciéns de cadros de persoal.

En relacion as axudas para favore-
cer o mantemento do emprego ante
flutuaciéons econémicas, ademais de

afondar no anterior, en realidade
estan fomentar e facilitar os despe-
dimentos de traballadoras e traba-
lladores en empresas e medidas de
destruciéon de emprego, facilitando
os ERE e os ERTE e as reducions de
xornada con axudas publicas que son
miserabeis, que xeran problematicas
fiscais ao ter que declaralos a Facenda,
ao tempo que seguen instalados na
|6xica de darlle cartos 4s empresas.

Tamén asumen a aplicacion da
reforma laboral, e introducen mais
medidas para destruir emprego que
para crealo.



Impulso de novas formas de explotacion
laboral e sen solucions para a crise industrial

Estamos neste apartado ante unha
acumulacion de estudos sen prazos,
sen contido reais, sen unha soa me-
dida para afrontar a crise industrial e
as consecuencias que esta a provocar
a chamada transicion ecoldxica. Reco-
fiecen a sla incapacidade total para
elaborar unha axenda galega, propia,
non dependente do desefo inxusto
e discriminatorio que dende Madrid
e Bruxelas tefien feito para a nosa
industria e gque nos esta a levar 4 ruina.
Especial gravidade ten cando Galiza
é 0 territorio no que se rexistra maior
caida de producion industrial, onde hai
unha Lei de Fomento Empresarial que
ten resultado de auténtico fracaso na
creacion de industria. Cando hai unha
negativa do Goberno galego a pofier en
marcha nin unha soa das 50 medidas
contidas no documento ‘Por unha Alian-
za no sector industrial galego’.
Ademais, na CIG rexeitamos a
submision absoluta 4s actuacions in-
suficientes e inxustas que o Goberno
do Estado espafol ten en marcha e
que estan a provocar unha situacion
dramatica coa aplicacion do calenda-
rio de descarbonizacién, tal e como
se recolle no apartado relativo a esta
cuestion no documento do acordo.
Nese sentido, denunciamos que o0s
asinantes desisten de que Galiza tefa
calquera clase de protagonismo ante
a situacion especifica que padecemos,
ou a ter unha planificacién propia
para adoptar as medidas necesarias
para que esa descarbonizacidon non

sexa dramatica para as traballadoras e
traballadores das empresas atinxidas,
para a economia e o emprego das
comarcas afectadas e para todo o pais.
Estamos ante un desproposito,
porgue nin sequera tefien en conta
a necesidade de reverter as materias
primas e a enerxia ao servizo do des-
envolvemento industrial de Galiza.

Ridicula dotacion orzamentaria

Xunto a isto, temos que denunciar a
ridicula dotacién orzamentaria que se
destina a esta suposta estratexia de
reindustrializacion nas comarcas afec-
tadas polo peche das centrais térmicas
de carbdn. Non din nada de nada, non
fixan prazos, non establecen medias

paliativas para xa, porque é agora
cando xa se estan vendo afectadas.
Nin tan sequera contemplan que se
garante a inclusion de Galiza na es-
tratexia de transiciéon baixo as mesmas
condiciéns e cos mesmos dereitos que
outros territorios do Estado espafiol.
No relativo & industria 4.0 chaman
a promover a utilizacion de plataformas
dixitais para fomentar a internacionaliza-
cion das PEMES, con todo o que significa
e que dende a CIG temos denunciado.
Compre ter presente que a dia de
hoxe as plataformas dixitais e as novas
realidades derivadas da industria 4.0
estan a destruir emprego, fomentan a
deslocalizacién e xeran novas formas de
explotacion laboral e de precariedade.

Retroceso na loita por unhas clausulas
sociais xustas na contratacion publica

Estamos ante a peor version da apli-
cacién da Lei de Contratos do Sector
Publico, xa que impiden, dificultan e
renuncian a introducir medidas que
favorezan a reversion ao publico
de servizos concesionados cos que
se lucra o sector privado. Xunto a
isto, denunciamos que se permite
a licitacion en lotes, pofiendo asi en
perigo a situacion das traballadoras
e traballadores en moitas das conce-
sidns actuais.

Ademais, mentres a CIG esta a
denunciar a explotacién laboral das

persoas que traballan nos Centros
Especiais de Emprego (CEE) polas
condicions laborais precarias que se
lles impofien, demandando que se
aplique o convenio de sector, tanto
nos CEE con animo de lucro como
sen animo de lucro, e advertindo de
que pedird a sta descatalogacion
se non muda a situaciéon, CCOO
e UGT avalan con este acordo a
utilizaciéon e fomento destes cen-
tros, co que iso implica de discri-
minacién e abuso das persoas con
capacidades diferentes.



Os dereitos so se
conquistan loitando!

Este novo acordo asinado entre os
sindicatos CCOO e UGT e a patro-
nal coa Xunta constitle unha nova
evidencia de que o chamado didlogo
social non é a soluciéon nin para a clase
traballadora nin para a situacion de
emerxencia nacional e social na que
nos atopamos.

Resulta lamentabel ver como UGT
e CCOO contribten a transmitir ao
conxunto da sociedade galega falsas
expectativas de solucién aos graves
problemas que provocan as nefastas
politicas econdmicas e laborais que
este mesmo Goberno aproba.

Con este novo acordo, UGT e
CCOO asumen a sta submisiéon ao
Partido Popular e & patronal, aban-
donando e traizoando a defensa dos
intereses da clase traballadora e do
pobo galego no seu conxunto.

Na CIG estamos cada vez mais
firmes no convencemento de que
os dereitos sociais e laborais non se
regalan, nin se compran, nin vefen
do didlogo social.

Os dereitos conquistanse coa
mobilizacion, e serd loita da clase
traballadora e do pobo galego a via
fundamental para a stua defensa e
conquista e para alcanzar as politicas
alternativas coas que na Galiza poida-
mos exercer o dereito a vivir e traballar
dignamente na nosa terra.

Por todo isto, faise mais necesario
ca nunca traballar na consolidacion
e ampliacion da maiorfa sindical que
representa a CIG no conxunto do

pafs, tendo en conta que o poder
econdmico vai recruar a sla ofensiva
para que a central non siga a avanzar
e que as alternativas que defendemos
non saian adiante.

E preciso afondar nos elementos
fundamentais que vertebran a CIG,
como o asemblearismo, a participa-
cién, a combatividade e a construcion
de organizacién para avanzar nas
conquistas de dereitos e na transfor-
macioén da realidade co obxectivo de
acumular mais forzas para avanzar na
construcién de poder sindical, porque

Apropiacion indebida do AGA

Para disfrazar a sua incapacidade e
darlle algun contido real ao acordo
botan man do AGA, apropiandose,
de forma indebida, indecente e
irrespectuosa de acordos asinados

recentemente no Consello Galego
de Relaciéns Laborais relativos ao
financiamento e & posta en marcha
do servizo de mediacion e arbitraxe
de procedementos extraxudiciais

rego salaraos e p@msmns dlgnas

onde hai sindicato hai melloras reais
nas condicions laborais e de vida.
Polo que é imprescindibel unha
accion sindical individual e colectiva
atrevida e coherente para aproveitar
ao maximo as fortalezas do modelo
sindical da CIG co obxectivo de actuar
en defensa da clase traballadora,
nomeadamente onde ainda non
hai organizacion sindical, onde os
abusos laborais son maiores, onde a
individualizacién das relacions laborais
¢ total; en definitiva, onde hai mais
explotacion e discriminaciéns.

de solucién de conflitos de traballo
individuais (AGA); isto supén unha
usurpacion e un desprazamento do
Consello Galego de Relacién Laborais,
gue é 0 organismo no que se aprobou.



